
Como Secretaria do Comité Galego de Xustiza Deportiva
notificolle a resolucién adoptada polo Comité en sesién plenaria
celebrada o 12 de agosto de 2022.

Santiago de Compostela, na data da sinatura electrénica
Teresa Carrera Babarro,

Secretaria do Comité Galego de Xustiza Deportiva

Reunido en sesidn plenaria o Comité Galego de Xustiza Deportiva, en data 12 de
de agosto de 2022, adoptou por unanimidade dos seus membros o acordo de
resolucion do procedemento instruido no marco do expediente 85/2022 con
base os seguintes,
ANTECEDENTES

PRIMEIRO. -0 08.06.2022, don Alfonso Garcia Eiriz como presidente do club
deportivo Escuderia Carballifio e en representacion da Escuderia AGE
MOTORSPORT, presentou con entrada no rexistro do Comité Galego de
Xustiza Deportiva o 08/06/2022 e num. 204, recurso impugnando a Asamblea

Extraordinaria da FGA celebrada o0 03/06/2022, en base os seguintes motivos:

Primeiro: Que o 03.06.2022 celebrouse Asemblea Extraordinaria
da FGA e que no punto 4 do orde do dia consistiu na eleccién de
membros da Xunta Electoral mediante sorteo, no cal se cometeron
grandes irregularidades por parte do Presidente da FGA, D. Ivan

Hermesindo Corral Pérez.

Segundo: Que dos 31 candidatos da Xunta Electoral, 25 eran
persoas sen vinculacion a D. Corral, pero os membros titulares elixidos
pola Xunta Electoral, resultaron 3 persoas con amistade notoria e
publica tanto co sefior Corral, co Sefior Sampayo Presidente da
escuderia Barbadds, co sefior Bouzo, ex presidente da Escuderia

Ourense, e co sefor Guillermo do que se descofiecen os apelidos.

Terceiro: Que o 03/06/2022, o firmante presentou alegaciéns ao
Regulamento Electoral na sede federativa, para a correccion de erros e
disposicidns contrarias a normativa. No transcurso da Asemblea o Sr.
Presidente da Federacion decidiu ler o escrito ante os membros da
Asemblea, os candidatos da Xunta Electoral e as demais persoas

congregadas e tras negar a palabra a parte que recorre, solicitou o
voto dos presentes, votacién absolutamente irregular que carece de

efecto algln .

Cuarto: Incumpriuse ademais o aforo do local da Federacion

Galega, incumprindo as condiciéns de salde publica.

Quinto: Procedese a deixar constancia que o firmante do
recurso escoitou a Secretaria da Asemblea Dona Gloria Burgos Pousa

chamar “imbécil” a D. Antonio Rodriguez Troitifio

En consecuencia, solicita que se tefia por impugnada a Asemblea

Extraordinaria da FGA do 03/06/2022 e na sua virtude:
1. Anule a totalidade dos acordos aprobados na Asemblea.
2. Anule a eleccion dos membros da Xunta Electoral.

3. Ordene convocar unha nova Asemblea Extraordinaria, co
mesmo orde do dia da Asemblea do 03/06/2022.

4, Acorde a intervencion da Xunta Electoral da FGA mediante a
designacién de un funcionario publico que intervefia as suas

facultades.

5. Acorde a intervencion da comisidn xestora da FGA mediante a
designacion de un funcionario publico que intervefia as suas facultades

estatutarias.

6. Proceda apertura dos expedientes informativos e
sancionadores que correspondan ao Presidente e Secretaria da

Asemblea extraordinaria.

SEGUNDO. - Por acordo do de data 22 de xufio de 2022 do Pleno deste
Comité admitiuse a tramite o recurso como electoral, dandolle traslado a
FAG para que nun prazo de tres dias presentase alegacidns e remitise o

expediente.

O 01/08/2022 a FGA presentou escrito solicitando que se lle dera traslado

completo do expediente previo a emisién do seu informe.

En data 01/08/2022 a FGA presentou informe provisional a espera da
remisiéon da documentacion requirida, aportando documentacién opofiéndose
as solicitudes do recorrente e plantexando a nulidade do expediente pola
falta de traslado da documentacidn, falta de lexitimacion activa e as razéns
de fondo sustentadas en que a Asemblea foi celebrada cumprindo todos os
requisitos legais e a adopcién dos acordos foron conformes a dereito, non
existindo irregularidades na eleccién dos membros da xunta electoral, nin na
representacién dos asistentes & Asemblea conforme documentacion que

adxunta.

En data 02/08/2022 este Comité da traslado de todo o expediente e un novo
plazo de unha audiencia @ FGA aos efectos de completar, se asi lle interesa

ao seu dereito, o informe xa remitido.
E relatora dofia Marfa Dolores Rodriguez Rodriguez.

FUNDAMENTOS DE DEREITO

PRIMEIRO. - Competencia e procedemento.

O artigo 87 da Lei 3/2012, do 2 de abril, do deporte de Galicia, contempla
entre as materias as que se estende a xurisdicién deportiva todas aquelas
cuestiéns que se poidan suscitar no denominado dmbito electoral.

O artigo 88 da mesma norma establece que no dmbito electoral a xurisdicién
deportiva comprende o cofiecemento e resolucién dos recursos que se
formulen contra as decisiéns que se adopten nos procesos electorais das
federaciéns deportivas, quedando exceptuados do indicado ambito os actos

de aprobacién do regulamento electoral, os cales tefien o seu propio réxime
de recursos ante a administracién autonédmica.

Asemade, o exercicio da xurisdicion deportiva no ambito electoral
corresponde &s xuntas electorais das federacidns deportivas e ao Comité
Galego de Xustiza Deportiva de conformidade con sinalado na Lei do Deporte
de Galicia, nos seus regulamentos de desenvolvemento e nos estatutos e
regulamentos federativos.

No que se refire a este Comité, o artigo 93 da Lei do deporte de Galicia
disp6n que lle corresponde o control das decisiéns ditadas nos procesos
electorais polos 6rganos competentes das federacidns deportivas de Galicia,
incluida a sla convocatoria, tramitdndose este polo procedemento que
regulamentariamente se determine.

O Decreto 16/2018, do 15 de febreiro, polo que se establecen as bases e os
criterios para a elaboracién dos regulamentos electorais que deben rexer a
realizacién dos procesos electorais nas federaciéns deportivas galegas, adica
o seu Capitulo V a regulacién do proceso electoral.

O devandito decreto, cando regula os recursos que caben fronte as
resolucions que se adopten ao longo dun proceso electoral, dispon no seu
artigo 51.5 que o Comité cofiecerd, en Ultima instancia administrativa, dos
recursos que se interpofian contra o acordo de convocatoria das eleccidns, o
calendario electoral, a composicién da xunta electoral, o censo electoral
provisional e definitivo, as resolucién das comisidns xestoras e xuntas
electorais e restantes cuestions previstas no decreto.

Pola sta banda, o Decreto 120/2013, do 24 de xullo, polo que se aproba o
Regulamento do Comité Galego de Xustiza Deportiva, regula o
procedemento en materia electoral federativa nos seus artigos 55 e
seguintes. De conformidade con artigo 55.3, estan excluidos do @mbito de
procedemento en materia electoral a impugnacién das convocatorias de
eleccions e dos regulamentos electorais, os cales se tramitardan polo
procedemento ordinario. Contemplandose una previsién idéntica no artigo 30
do devandito decreto cando regula o procedemento ordinario.

Atendendo a normativa sinalada, e de cara a determinar o procedemento
aplicable, este Comité entende que a referencia ao regulamentos electorais
que se contén na excepcién anterior, na medida en que se trata dunha
excepcién & norma xeral, debe ser obxecto de interpretacién estrita e debe
entenderse referida ao contido dos regulamentos. Entendemos que dita
referencia non pode estenderse & convocatoria da asemblea xeral e a
adopcién do acordo polo que se aproba o regulamento electoral, toda vez
que non se conten unha previsién expresa neste sentido dentro da excepcidn.
En consecuencia, de conformidade co anterior e na medida en que a
aprobacién do regulamento electoral se encontra regulado no Decreto
16/2018 dentro do capitulo adicado ao proceso electoral, este Comité
considera que naqueles casos en que se impugne a convocatoria da asemblea

na que se vai a proceder a aprobacién do regulamento electoral ou o acordo
de aprobacién do mesmo por motivos non relativos ao seu contido,
encontramonos ante unha cuestién propia do ambito electoral e que, polo
tanto, debe tramitarse polo procedemento en materia electoral federativa.
Neste caso, o recorrente impugna a Asemblea e todos os acordos incluidos,
entre eles, a aprobaciéon do regulamento electoral e a elecciéon da Xunta
electoral e polo tanto, de conformidade co establecido no art. 53 do Decreto
16/2018, o presente expediente debera regularse polo procedemento que en
materia electoral federativa se regula nos arts. 55 e segs. do Decreto
120/2013, de 24 de xullo, polo que se aproba o Regulamento do Comité
Galego de Xustiza Deportiva, ao non darse a excepcién de procedemento que
para a impugnacién da convocatoria de elecciéns contémplase no art. 55.3 do
Decreto 120/2013.

SEGUNDO. - Lexitimacion.

Alega a FGA a falta de lexitimacion do recorrente, don Alfonso Garcia Eiriz,
que interpén o recurso como Presidente do Club Deportivo Escuderia
Carballifio e por delegacién, coma represente legal de Age Motorsport,
afirmando que o primeiro non é membro da Asemblea e que a representacion
do segundo Club a ostenta o recorrente aos sés efectos da asistencia a
Asemblea, non para os recursos posteriores.

Neste aspecto, entende este CGXD que con independencia das alegacions da
FGA o recorrente como Presidente do Club Deportivo Escuderia Carballifio
ten lexitimacion para impugnar os acordos adoptados na Asemblea toda vez
que se refiren a cuestidns propias do proceso electoral federativo nos que
ostenta interese lexitimo como membro da federacién que pode resultar
afectado polos seus acordos por este sé feito.

Pola contra, se estima a falta de lexitimacion do recorrente como
representante legal de Age Motorsport por non ser o Presidente nin
representante de dita entidade e non constar autorizado para actuar no seu
nome mais ald que na reunién concreta da Asemblea Xeral para o que foi
exclusivamente apoderado, conforme asi resulta da representacién aportada
CO Sseu recurso.

TERCEIRO. - Temporalidade do recurso.

O prazo para a interposicién do presente recurso é de tres dias contados
desde o seguinte ao da notificacién da resolucién ou acordo obxecto de
recurso ou, no seu caso, dende o momento no que se produza a
desestimacidén tacita da reclamacién electoral presentada, tal e como dispén
o0 artigo 56 do Decreto 120/2013. No presente caso, a Asemblea celebrouse en
data 3 de xufio de 2022 e o recurso interplixose en data 8 de xufio, pasados os
3 dias referidos o que determinaria a extemporaneidade do recurso
presentado.

Con todo, debe terse en conta que o recorrente solicitou o dia seguinte a
Asemblea (4 de xufio) a acta da Asemblea, manifestando a intencién de
interpor en tempo a impugnacién dos seus acordos e que a FGA denegou dos
dias despois (6 de xufio) a entrega da mesma, amparandose na falta de
lexitimacién do recorrente cos argumentos expostos que reitera ante este
Comité. Ditos argumentos son rexeitados parcialmente entendendo que
como lexitimo representante legal dun club federado o Club Carballifio tifia
dereito a cofiecer a acta para poder impugnar os acordos electorais que lle
afectaban, procedendo ante esta negativa inxustificada por parte da FGA, a
interposicién do recurso o 8 de xufio ante o Comité.

En base as consideracidéns expostas, debe considerarse interposto o recurso
ante este CGXD en plazo, en amparo da tutela xudicial efectiva do recorrente.
CUARTO. - Nulidade do expediente.

Alega ademadis a FGA que o expediente é nulo, toda vez que emitiu informe
sen contar co expediente integro, pois non se lle deu traslado da
documentacién completa do recurso.

Debe rexeitarse dita argumentacién toda vez que o CGXD mediante
providencia de data 02/08/2022 deulle traslado a FGA a documentacion
requerida, tendo a oportunidade nunha audiencia de completar ou alegar o
que interesase os seus dereitos, salvando con elo a posible indefension que
poidese causérselle a emision de informe sen contar con toda a informacién.
En consecuencia, considera este CGXD que non concorre indefension material
algunha causante de nulidade, sendo conforme a dereito a tramitacién do
expediente electoral que nos ocupa.

QUINTO. - Cuestiéns de fondo.

Entrando xa na andlise das cuestidns de fondo, entende este Comité que non
concorre causa de nulidade da Asemblea Xeral, nin dos acordos nela
adoutados.

1°.- En canto ao acordo de eleccién dos membros da Xunta Electoral.- O
recorrente afirma que o sorteo foi irregular por duias cuestions: por
considerar que concorreron membros con amizade co Presidente da Comisién
Xestora, don Ivan Corral, e que o acto de sacar as papeletas fixose de forma
tamén improcedente, advertindo que o Sr. Corral introducia nunha caixa de
cartén opaca as papeletas de forma interesada collendo tres de forma
interesada na sla man previamente a mistura das mesmas, intentando
evidenciar que non se fixo unha eleccién nin un sorteo xusto e que o que
pasou foi que colleu as papeletas dos candidatos que lle interesaban.

Neste aspecto o primeiro que debemos atender é a cal que a forma en que
debe procederse a eleccion dos membros da xunta electoral e a este
respecto, debemos acudir ao artigo 6 do Decreto 16/2018 do 15 de febreiro
polo que se establecen as bases e os criterios dos procesos electorais das
federaciéns deportivas galegas que establece que:

"2.- Seran elexidas e designadas pola asemblea xeral na mesma sesién en que se
aproba o regulamento electoral, e na forma prevista nos estatutos, entre as
persoas que presenten a sua candidatura a membros da xunta electoral..

De tal maneira que o proceso de eleccidn sera o previsto nos estatutos e a
este respecto, o artigo 56.2 dos estatutos da FGA establece que a eleccién
farase na Asemblea Xeral por sorteo entre os que presentasen candidaturas,
sen exixir maiores requisitos, sendo integrada por 3 membros titulares e 3
suplentes.

Coincide o recorrente en que si se fixo o sorteo na Asemblea Xeral pero foi
irregular, non tendo acreditado este extremo ante este Comité, dada a
dificultade de determinar os feitos expostos polo recorrente -avalados polas
declaraciéns xuradas presentadas co seu recurso- dado que, como afirman
todos eles, as papeletas dos candidatos metéronse nunha caixa opaca
léndose en alto o nome de cada un dos candidatos, e procedendo despois o
Sr. Corral a sacar da caixa os distintos papeis cos nomes dos candidatos
elexidos.

A propia federacién aporta as papeletas sen que se advirta irregularidade
probada algunha que contradiga ou vulnere a forma de elexir os membros da
xunta electora que se fixo por sorteo entre as persoas que presentaron as
sUas candidaturas.

Tampouco podese admitir como causa de nulidade a suposta amizade dos
elexidos co Sr. Corral, non sostida con ningunha proba que asi o determine;
debendo recordar asi mesmo que o artigo 6.4 do Decreto 16/2018, establece
de forma clara cdles son os requisitos a ter en conta para ser membro da
xunta electoral, sendo estes:

a) Ser maior de 18 anos.

b) Ter, cando menos, o titulo de bacharelato ou equivalente.

c) Non formar parte dos érganos de goberno da federacion, nin da comisién
xestora nin desempenar postos directivos na federacion. No suposto de
presentarse como candidato a membro da asemblea xeral ou & presidencia da
federacién cesard no seu posto na xunta electoral e serd substituido polo
suplente.

d) Non estar cumprindo sancién disciplinaria firme ou sancién administrativa firme
en materia deportiva que comporte sancion de inhabilitacién para ocupar
cargos nunha organizacién deportiva.

e) Aceptar expresamente o cargo de membro da xunta electoral.”

Non sendo alegada a ausencia de ningin dos referidos requisitos por parte
dos candidatos, non pode entenderse que non relinen os requisitos para elo.
Consta ademais aportada a acta pola federacién onde se procede a votacion
de cada un dos acordos adoutados, acreditando a aprobacién dos mesmos
por maioria simple, como é o necesario para elo, non advertindo mais
irregularidades a este respecto.

-En canto os defectos de representacién de determinados Clubs que se alega
como causa invalidante da Asemblea o certo é que a FGA aportou as
delegacions de representacion dos Clubs nas persoas asistentes a mesma,
sen advertir tampouco defecto algln, remitindo asi mesmo os correos dos
respectivos Clubs a FGA coas delegaciéns de representacién para asistir a
Asemblea e os dni identificativos dos poderdantes e apoderados.

Tampouco unhas supostas razéns de salde publica por incumplimento de
aforo determinan a nulidade da reunidn, nin as razéns dadas sobre supostos
insultos que no seu caso, de ter transcendencia suficiente, deben dirimirse na
sta sede oportuna.

Por ultimo, debe recordarse que os motivos de impugnacién do contido do
regulamento electoral aprobado na Asemblea deberon ser plantexados ante
a Secretaria Xeral para o Deporte non sendo competencia deste Comité de
conformidade co artigo 17.5 do Decreto 16/2018, tendo en conta a este
respecto, que segundo a documentacién presentada pola FGA o regulamento
consta xa aprobado por dita Secretaria o que esgota a via administrativa,
debendo no seu caso, plantexar contra o mesmo recurso contencioso-
administrativo.

Por todo o exposto, non sendo estimados os motivos de impugnacién da
Asemblea Xeral e os acordos adoptados nela, non proceden en consecuencia
as medidas de intervencién nin a apertura de procedemento sancionador
algdn, o non apreciarse causa para elo.

O PLENO DO CGXD ACORDA non estimar o recurso electoral 85/2022, coas
consecuencias legais aportunas.

Teresa Carrera Babarro, secretaria do Comité Galego de Xustiza Deportiva,
CERTIFICA

Que no Pleno do devandito Comité en sesion celebrada o dia 12 de agosto de
2022 na cidade de Santiago de Compostela, se acordou a referida resolucidn,
o que lle notifico a Vd. na sta condicién de parte interesada para o seu
debido cofiecemento e cumprimento.

En Santiago de Compostela, na data da sinatura electrénica.

